http://www.berria.info/testua_ikusi.php?saila=azkena&data=2005-12-18&orria=056&kont=822
2005-12-19




316 hitz

Babesak arrisku 

motorzaleen protestak. Errepide bazterreko hesiak motor gidarientzat arriskutsuak direla salatu dute, zaratatsu, Bilboko, Gasteizko eta Iruñeko kaleetan
 
ivan santamaria - GASTEIZ 

Erortzea eta lurra jotzea ez dira motor gidariek istripuetan izaten dituzten arrisku bakarrak. Bide bazterreko hesiak, segurtasuna handitzeko pentsaturik daudenak, beneta-ko tranpa dira; ebakiak egiten dizkete motorzaleei, baita gorputz atalak elbarritu ere. 

Joan den irailean 26 urteko gazte batek Pontevedran (Galizia) motozikletaren kontrola galdu eta hesi horietako bat jo zuen. Azkar ez zebilen arren, babes hesia jota zauri handiak egin zituen, eta hil egin zen. Heriotza hori salatzeko eta administrazioei segurtasun neurriak eskatzeko, motorzale ugarik bat egin zuten atzo Bilbon, Gasteizen eta Iruñean Motorzaleen Mutualitateak antolatu zituen manifestazioekin.Dagokien modura, protesta motorraren gainean egin zuten, klaxonak joz eta azeleragailuarekin zarata eginez. «Babes hesiek autoen talkari eusten diote, baina motorzaleei ebakiak eta zauri larriak egiten dizkiete», azaldu zuen Sergio Hierrok, mutualitateko kideak.Aldarrikapena ez da berria, dagoeneko errepide bazterreko babesengatik bat baino gehiago hil direlako. Esaterako, 2001. urtean pertsona bat hil zen Azpirozko mendatean, Nafarroan. Eta alternatibak egon badaudela nabarmendu du Hierrok. «Hesia bera kendu gabe, horiek eta euskarriak babesteko sistema homologatuak badira Europan, baina hemen ez daude batere zabaldurik».Orain arte administrazio publikoek urrats gutxi egin dituzte motorzaleek galdegin dutena betetzeko. Hala ere, salbuespenak badira. Arabako Foru Aldundiak Uribarri Ganboa inguruan dagoen errepidean ohiko H formako hesiak kendu eta C forma duten beste batzuk paratu ditu, gidariek ebakirik ez egiteko sistema. 

Bestalde, Bizkaiko Topsuperbike motor klubeko ordezkariak Carlos Estefania Herri Lan zuzendariarekin eta Luis Mari Arteatx Errepide zuzendariarekin bildu ziren joan den ostegunean. Batzarrean gaur egun eraikitzen ari diren errepideetan babes hesi seguruak jarriko ditue-la agindu zien Foru Aldundiko Herri Lan eta Garraio Departamenduak motorzaleei. 

Urratsak dira, baina ez nahiko, Sergio Hierro motor gidariaren aburuz. «Horrelako neurri egokiak errepide guztietan paratzea da geure helburua». 

Euripean eginiko protesta izan zen Gasteizkoa, eta, bide batez, errepideko lerroak marraztean labaingarriak ez diren pinturak erabiltze-ko eskatu zuten motorza-leek. 
